
Dalam usaha menjadikan Malaysia sebuah negara maju dan berpendapatan tinggi
menjelang tahun 2020, kerajaan sentiasa memberi ruang dan galakan kepada golongan
wanita untuk melibatkan diri dalam pasaran buruh. Penglibatan wanita dalam
pekerjaan ini telah mewujudkan struktur keluarga dwi-pendapatan dan bilangannya
semakin meningkat di Malaysia. Kewujudan keluarga dwi-pendapatan ini seharusnya
mampu meningkatkan tahap kesejahteraan kewangan pekerja itu sendiri secara
individu memandangkan kedua-dua suami dan isteri adalah bekerja dan memperolehi
pendapatan. Walau bagaimanapun, dalam keadaan kos hidup yang semakin
meningkat, tidak dapat dipastikan apakah pekerja sektor awam yang berkahwin dalam
kalangan keluarga dwi-pendapatan ini mampu memperolehi tahap kesejahteraan
kewangan yang diharapkan. Justeru, kajian ini bertujuan mengkaji tahap kesejahteraan
kewangan pekerja sektor awam yang berkahwin dalam keluarga dwi-pendapatan dan

menentukan faktor-faktor yang mempengaruhi tahap kesejahteraan kewangan mereka.



Reka bentuk kuantitatif menggunakan kaedah survei diaplikasikan dalam kajian ini.
Sampel kajian adalah pekerja sektor awam yang berkahwin dalam keluarga dwi-
pendapatan. Unit analisis adalah individu, sama ada suami atau isteri. Seramai 415
orang responden terlibat dalam kajian ini. Ujian pengelasan dan ujian normaliti
dilaksanakan ke atas pembolehubah-pembolehubah utama kajian. Ujian-t dan ANOVA
digunakan untuk menentukan perbezaan kesejahteraan kewangan, pengetahuan
kewangan, tingkah laku kewangan dan pembuatan keputusan kewangan antara
responden yang mempunyai latar belakang sosio-ekonomi berbeza. Ujian Khi Kuasa
Dua (X2) turut digunakan untuk menentukan perbezaan antara tahap kesejahteraan

kewangan mengikut status pemilikan rumah.

Selain itu, analisis regresi pelbagai juga digunakan bagi mengenalpasti faktor-faktor
yang menyumbang perubahan dalam kesejahteraan kewangan responden. Manakala
regresi logistik multinomial digunakan untuk mengenalpasti kebarangkalian faktor-faktor
penentu variasi tahap kesejahteraan kewangan (tahap rendah, tahap sederhana dan
tahap tinggi) yang terdiri daripada faktor latar belakang sosio-ekonomi, pengetahuan

kewangan, tingkah laku kewangan dan pembuatan keputusan kewangan.

Hasil ujian-t menunjukkan terdapat perbezaan signifikan di antara tahap pendidikan,
kumpulan perjawatan dan pemilikan rumah dengan tahap kesejahteraan kewangan
responden. Hasil ujian-t turut mendapati wujud perbezaan di antara tahap pendidikan
dan kumpulan perjawatan dengan tingkah laku kewangan responden. Selain itu, hasil

ujian ANOVA juga menunjukkan terdapat perbezaan signifikan di antara pembuatan



keputusan kewangan suami dan isteri mengikut sumbangan pendapatan mereka dalam
keluarga. Kajian turut mendapati suami masih mempunyai kelebihan autoriti dalam
pembuatan keputusan kewangan dalam keluarga. Manakala hasil ujian Khi Kuasa Dua
(xz) menunjukkan terdapat perbezaan signifikan tahap kesejahteraan kewangan di

antara responden yang memiliki rumah dan responden yang tidak memiliki rumah.

Seterusnya keputusan analisis regresi menunjukkan terdapat tujuh pembolehubah
peramal kepada kesejahteraan kewangan responden, iaitu umur, pendapatan bulanan,
pemilikan rumah, pemilikan produk kewangan, sumbangan pendapatan keluarga,
tingkah laku kewangan dan pembuatan keputusan kewangan suami. Hasil analisis
regresi logistik pula menunjukkan latar belakang sosio-ekonomi (umur, pendapatan
bulanan, pemilikan rumah dan pemilikan produk kewangan), tingkah laku kewangan
dan pembuatan keputusan kewangan suami mempunyai hubungan dengan variasi
tahap kesejahteraan kewangan responden. Penemuan kajian ini memberikan justifikasi
bahawa faktor umur, pendapatan bulanan, pemilikan rumah, pemilikan produk
kewangan dan tingkah laku kewangan perlu diberi perhatian dalam pembentukan dan
pelaksanaan dasar berkaitan pekerja dan keluarga di Malaysia demi menjayakan

Wawasan 2020.

In the effort to make Malaysia a developed country with high income status in the year
2020, the Government has continuously giving opportunity and encouragement to
women to be involved in the labour market. Women involvement in employment has
lead to dual-income family structure, which numbers continue to increase in Malaysia.
By right, dual-income family should be more able to improve the individual worker’s
since both spouses are employed and generated incomes. However, in situation
where cost of living continue to increase, it is uncertain whether married public sector
workers among dual-income families could attain higher level of financial well-being.
Therefore this research aims to study level of financial well-being of married public
sector workers in dual-income families and to determine factors affecting their level of

financial well-being.



Quantitative design using survey method was applied in this research. Research
sample comprises of married public sector workers in dual-income families. The unit of
analysis is the individual, either husband or wife. A total of 415 respondents
participated in this research. Classification test and normality test were carried out on
the research’s principal variables. T-test and ANOVA were used to ascertain different
level of financial well-being, financial knowledge, financial behaviour and financial
decision making among respondents with different socio-economic backgrounds. Chi-
square test (x°) was also applied to identify different level of financial well-being based

on the status of home ownership.

Furthermore, Multiple Regression Analysis was utilized out to identify factors
contributing to different level of financial well-being among respondents. Multinomial
Logistic Regression was employed to identify determining probability factors variation in
level of financial well-being (low, moderate, high) with socio-economic background,

financial knowledge, financial behaviour and financial decision making factors.

T-test result shows that there was a significant difference among education level,
employed position and home ownership with level of financial well-being. T-test result
indicated differences between level of education and employed position with financial
behaviour of the respondents. Findings of ANOVA shows that there was significant
differences between financial decision making of the husband and the wife based on
their income contribution to the family. The study found that, the husband still hold

privilege authority in financial decision making of the family. Results of Chi-square test



(x*) shows that there was significant difference between financial well-being level and

home ownership.

Further, the multiple regression analysis results show that there are seven predictor
variables of the respondents’ financial well-being that are age, monthly income, home
ownership, financial product ownership, contribution to family income, financial
behaviour and financial decision making of the husband. Whereas, logistic regression
analysis shows the socio-economic background (age, monthly income, home ownership
and financial product ownership), financial behaviour and financial decision making of
the husband has relation with the respondents’ variation level of financial well-being.
The results of the study justifies that age, monthly income, home ownership, financial
product ownership and financial behaviour factors need to be give attention in
developing and implementation of policies pertaining the workers and family in Malaysia

to achieve Vision 2020.

